
1. Мәртөк ауданы бойынша дене шынықтыру-сауықтыру орталықтарында жүргізілген мониторинг нәтижелері және ауданда спорт дамуы туралы.
Баяндайды: Б. Амантурлиев.
     2.  Мәртөк аудан бойынша барлық ДШСК жағдайы.
Баяндайды: Н.Тажигарин

 ОТЫРЫС БАРЫСЫ

      Ш.Саринов – Бүгін ауданның мәдениет, дене шынықтыру және спорт бөлім басшысы Б.Амантурлиев және Балалар және ЖӨСМ директоры Н.Тажигарин қатысуымен қоғамдық кеңес отырысын өткізіп жатырмыз. 
Бізде бір сұрақ қаралады. Ол Мәртөк ауданы бойынша дене шынықтыру-сауықтыру орталықтарында жүргізілген мониторинг нәтижелері және ауданда спорт дамуы туралы. Тыңдауды бастаймыз.
1.Мәртөк ауданы бойынша дене шынықтыру-сауықтыру орталықтарында жүргізілген мониторинг нәтижелері және ауданда спорт дамуы туралы.
Баяндамашы: Б.Амантурлиев - Мәртөк аудандық мәдениет, дене шынықтыру және спорт  бөлімінің басшысы.
Б.Амантурлиев - Құрметті кеңес мүшелері қазіргі таңда балалар және ЖӨСМ соның ішінде 14 спорт түрі, ал білім бөлімі дене шынықтыру сабақтарында өздері тәлім тәрбие береді. Ал біздер 18 жастан жоғары аралыдағы спортшылармен тікелей айналысамыз.
Аудан бойынша дене шынықтыру- сауықтыру кешені 6. Мәртөк ДШСК 2020 жылы, Саржансай ДШСК 2021 жылы, Жайсан, Родниковка, Сарыжар ауылдарында ДШСК 2023жылы, Қаратоғай ауылында ДШСК 2024 жылы қолданысқа берілді. Барлығы Мәртөк БЖСМ 3 ғимаратына: ойын залы, күрес залы, "Ритм" бокс залына және Орталық "Қайрат" стадионына күрделі жөндеу жұмыстары жүргізілді. Сонымен қатар Байторысай ауылында аңгар типті спортзал және Жайсан КСК спортзал салынды.
Мәртөк балалар-жасөспірім спорт мектебінде 73 топта 905 оқушы оқиды. Оның ішінде қазақ күресі, еркін күрес, тоғызқұмалақ, волейбол, дзюдо, полиатлон, бокс, кикбокс, биатлон, гір спорты, үстел теннис, футбол, жүзу спорты, аударыспақ 14 спорт түрлерінен 36 жаттықтырушы, оның ішінде 26 штаттық, 10 штаттық емес жаттықтырушы жұмыс жасайды. Мәртөк БЖСМ 10 спорт нұсқаушы, аудан мектептерінде 19 спорт нұсқаушы, барлығы аудан бойынша 29 спорт нұсқаушы жұмыс істейді.
       Ауданда ДШСК- нде жүргізілген мониторинг нәтижелері бойынша келесі кемшіліктер анықталды.
1.Мәртөк ДШСК-нде бүгінгі күнге ғимараттың жуынатын, киінетін бөлмелердің қабырғалары жарылып, едендері опырылып, дәретхана,холл қабырғалары авариялық жағдайға келді, едендегі кафельдер сынып, есіктерін ауыстыру қажет.
2. Саржансай ДШСК ғимараттың төрт жарынан жаңбыр жауған кезде жиектерінен су ағады. Ойын спортзалында төселген жасыл алаң (тартан) үгітіліп, бірнеше жерден резинкілері ашылған, бетон көрініп жатыр. Және де жазғы, көктем мезгілде тартаннан шыққан резеңке иісі спортшылардың денсаулығына зиян тигізеді. Ойын алаңының еденін жөндеу қажет. Тартанның орнына ағаш пол немесе линолеум төсеу қажет. (Қаратоғай, Родниковка ДШСК-ндей)
3. Сарыжар ДШСК шатырынан жаңбыр жауған кезде су ағып, ішкі бөлмелерге су өтіп, жарларын ағымдағы жөндеу қажет. Мердігер жұмыстың жартысын ғана жасап, кіреберісте жарылып дұрыс болған жоқ.  .
4. Родниковка ДШСК жуынатын бөлмелер (душевой), дәретхананың септиктері(су ямасы) дұрыс жасалмағандықтан іштен жаман иіс сезіледі.
5. Жайсан ДШСК ауылдың суы өтетін төмен жерде орналасқан. Сол себептен жаңбыр, қар суының астында жыл сайын қалады. Төменгі этажында орналасқан бөлмелердің қабырғалары жарылған, кафельдері сыңған.
Көктемгі су тасқыны кезінде төменгі этажға баратын баспалдақ арқылы биіктігі 1 метрге дейін еденінде су жиналады. Оны көктемде қар еріген және жаңбыр жауған кезде мотопомпа, шелек арқылы сыртқа төгіп, жыл сайын осындай мәселе болып келеді. Ол үшін ДШСК ғимараты жанынан бөлек су ағар жасап, көшенің бойымен ауыл сыртына ағып кететін жағдай жасау керек.
6. Қаратоғай ДШСК шатыры дурыс жасалмағандықтан, ішкі қабырғаларына су ағып тұр. Екі қазандықтың біреуі жасамайды және қазандықтардың моржасы дұрыс жасалмаған, түтін тартпайды және жиі сөніп қалады. Ол үшін әр қазандыққа бөлек моржа жасап (Родниковка ДШСК-ндей), жөндеу керек.
Осы уақытта атқарылған жұмыс ішінде біздің спорт бөлімінде материалдық, техникалық базамыз толып келе жатыр.Бұлар облыс басқармасына тікелей қарайтын болғандықтан кемшіліктер бар. Өйткені қаржыландыру толықтай солардан.
Соған қарамастан біз іс-шара жүргізгенде ақшалары болмай жатқан кезде медальдармен бөлісіп көмектесеміз. Спорт мектеп директоры және білім бөлімнің келісімен балаларды жарыстарға жібереміз.
Бірақ біз бекітілген нормадан аса алмаймыз, заңға сәйкес жүргізіледі. 
Басқа айтатыным, бізде ауылдық жерлерде алаң өте аз. Мәртөк орталығында спорт алаңдар мүлдем жоқ. КСХТ-дағы жағдайын өздеріңіз білесіздер. 
Мен кезінде айтқан болатынмын әр алаңға күзететін 2 қоғам қызметкерін балансқа қоюға. Арасында жөндеп, тазалығын қарап қоятын. 4 жыл бұрын бұл ұсынысты ешкім қабылдамады. Сосын айта кететінім ойын алаңдарда, стадионда мұз айдындарының себебінен шөп өспейді. Осыған сәйкес биыл стадионды жөндеуге жаптық. Сондықтан бізде ең басты мәселе спорт алаңдардың болмауы. Ал басқа ауылдарда мүлдем спорт алаңдар жоқ.
Мысалы, Сарыжарда ешқандай спорт алаң жоқ. 3 жыл бұрын сметасын жасаған едік, ұсыныс бердік, бірақ қаржыландыру болған жоқ. Былай қарасаң ол үлкен ауыл, аз дегенде ол жақа 3 спорт алаң қажет, бірақ ештеңе жоқ. Нагорный ауылы ауылдық округ орталығы болып тұрып, бірақ бұл жерде де спорт алаң жоқ. Егер өздеріңіздің ұсыныстарыңыз болса айтып отырыңыздар, қарайық.
Ал бұрынғы хоккей алаңына қатысты мәселе де шешімін таппай отыр. Хоккей алаңын алып тастап, стадион қылғысы келді, бірақ мен оған рұқсат бермей алып қойдым. Жай ғана алып тастау өте оңай. Біз оған қаншама ақша салдық. Қанекей неге ол жерге жағажай волейболын жасамасқа. Бұл керемет емес пе.
Ш.Саринов – Сонда қыста хоккей қылуға болмайды ма?
Б.Амантурлиев – 3 жыл бұрын 12 млн.тг ақшалай хоккейге бөлінген болатын. Ол тек хоккей жабдықтарына. Бірақ мен одан бас тарттым. Неге дейсіз ба? Өйткені бұл спорт өте қауіпті. Өған жауап беретін адам, үйрететін маман, қарайтын медбике керек, яғни арнайы штат ашылу керек еді. Осының бәрі шешілмегендіктен мен бұдан бас тарттым. Осының бәріне жауап беретін адам болса хоккейді дамытсын, ал  егер жауап беретін адам болмаса мен үзілді-кесілді қарсымын.
А.Аткиев - Ол үшін не керек? Не істеу керек? Кімге айту керек?
Б.Амантурлиев – Біз облыстан штат сұраттық бірақ әзірге ештеңе жоқ.
Жалпы хоккей спорт түрі аудандарда жоқ тек қалада.
А.Аткиев – Мына қазір Сарыжарда салды ғой жаңа мектеп ол жақта спорт алаң бар ма?
Б.Амантурлиев – Иа бар. Бірақ ол тек оқушыларға арналған.
Ш.Саринов – Осы Сарыжарда үлкен стадион бар. Соған жасанды төсеніш жасап қойса жақсы болар еді.
А.Закирзянова – Ол жерге жасанды төсеніш керек емес. Мәртөктін орталық стадионында сияқты шөп өсіру керек.  Өйткені біз КСХТ-да жасанды төсеніш жасадық, қарап бәрін тәртіпке салып жүргенде бәрі жақсы болды, ешкім тіпте аяқ киімін ауыстырмай кірген жоқ. Ал қазір жағдайы өте нашар.
2. Мәртөк аудан бойынша барлық ДШСК жағдайы.
Баяндамашы: Н.Тажигарин – Балалар және ЖӨСМ директоры.
Н.Тажигарин – Құрметті қоғамдық кеңес мүшелері бүгінгі мәселе бойынша айтатын болсақ негізі ең бірінші спорт кешені 2019 жылы құрылыс аяқталды, бірақ 28 қаңтардың 2020 жылы ашылды, сосын тек 2021 жылы ғана балансқа қабылдады.
Мәртөктегі ДШСК–ге техниқалық байқау жасалып, басқарма басшысына бердім. Бұл кісі айтты: -Мен барлық әкімшілікке, аппарат басшысына ескерттім. Осы айда тағыда хат жібердім. Бүгін ғана хабарласып, техниқалық тексеру жасалса қағаздарын жіберші деп айтты.  
Негізі спорт басқарманың басшысының айтқаны заң бойынша салынғаннан кейін 8 жыл болу керек ағымдағы жөндеулер жасау үшін, 10 жыл күрделі жөндеуге. Қаржы басқармалар бізге ақша бере ма, бермей ме ол белгісіз дейді. Бұл бірінші мәселе. Ал қалған мәселе бойынша жоғарыда айтылды. Осыған орай тамыз айында облыстық спорт басқармасына хат жібердік, егер жауап келмейтін болса сотқа береміз.
А.Аткиев – Бір рет болсада сотқа беру керек. Өйткені олар жан жаққа жіберіп мәселені шешпей жатыр. Сосын мерзімі кетті деп ештеңе жасамайды. 
Негізі жергілікті тұрғындар Жайсанда ДШСК салынайн деп жатқанда айтқан екен. Бұл жерге салмаңыздар, өйткені бұл жерде су кетіп, ағады. Жоғары салу керек деген. Бірақ оларды ешкім тыңдамаған әйтеуір саласалған. Енді қазіргі таңда нәтижесінде су ағып, бұзылып ақыры жаман болып шықты.
Б.Амантурлиев – Олар жөндеу жұмыстарын шамалдап бетінен жасайды күрделі жөндеудің мерзімін сөзу үшін. Бірақ негізінде сол төтенше жағдайды жоймай жөндеу босқа кетеді.
А.Закирзянова – Осы болып тұрған жағдайға қарағанда басында ДШСК салына бастағанда теңгеріміңізге қосылатынын біле отырып неге сіз бақылап қарамадыңыз? Құрылыс кезінде неге осы мәселелер көтерілмеді?
Н.Тажигарин – Мен қалай қараймын? Қалай айтамын? Мысалы, осы Мәртөк ауданында кез келген ДШСК салынғанда өзім барып қарадым. Дұрыс емес жерлерін айтып жүрдім, бірақ олар мені тыңдағанда жоқ. 
Бізде Қоғмдық кеңес, депутаттар бар. Неге сіздер бармадыңдар,айтпадыңдар?
Мен барлық болған проблемаларды сәулет бөліміне, әкімнің орынбасарларына айттым қолымнан келгенше.
Б.Амантурлиев – Жалпы облыста ДШСК салынғанда бір-бірінен көшірілген. Сондықтан барлығында бірдей проблема.
Құрылыс басқармасы алып басқалардан көшіріп сала берген. Біз тапсырыс беруші емеспіз. Сондықтан құрылыс кезінде біз араласа алмаймыз және тіпті араласуға құқығымыз да жоқ. Бұл сұрақ негізінде бізге емес. Олар смета бойынша жұмыс жасайды. Ал сметаны кім тексереді? Әрине құрылыс басқармасы. Ал басқарма бізге ештеңе көрсетпейді және айтпайды. Олар бізге бұл нысандарды дайын болғанда ғана береді, содан кейін біз проблемаларды шешумен жүреміз.
В.Гончарюк - Сондықтан сіз бір фактіні айтқыңыз келеді. А.Закирзянова дұрыс айтады. Бұған ең басында, яғни құрылыс кезінде араласу керек.
Ш.Саринов – Бәрі түсінікті. Бұл нысандар тұрақты және жұмыс істеп тұр. Бұл мәселелерді қалай шешеміз? Мерзімі бітпеген нысандарды тексердік, жөндейміз, ал мерзімі біткен нысандар үшін облыстық спорт басқармасы арқылы жұмыс істеу керек. Хат дайындаймыз. Осыған дейін әр нысанға анықтама дайындадық, соның бәрін жаңартып, хаттама жасап, жібереміз.
А.Закирзянова - Біз ДШСК қараған кезде бұл ғимарат қауіпті деп танылды. Сарапшы әкелінді, құжаттар пакеті бар, бұл ғимарат шынымен апатты жағдайда, бірақ ертең біреудің басына бірдеңе түседі, ал кім жауап береді?
А.Аткиев - Сондықтан, жиналып сөйлестік енді хаттама жасап, соларға жіберу керек деп айтып отырмын. Нәтиже болама болмайма оны білмеймін, бірақ біздің міндетіміз ескертіп айтып отыру. Ертең содан кейін біз ештеңе айтпаған немесе жасамаған сияқты болмас үшін. Барып, қарап жүрген жұмысымыз суға кетпесін.
Ш.Саринов – Жақсы. Біз екі жерге жібереміз. Бұл облыстық Қоғамдық кеңес және облыстық спорт басқармасына.
Б.Амантурлиев – Бүкіл ДШСК тұтынушысы құрылыс және сәулет бөлімі. Сондықтан барлық сұрақтарыңызды соларға қоясыздар. 
Н.Тажигарин – Жалпы ауданда бұқаралық спорт дамыту үшін әр округқа клуб ашып беру керек. Бір басшысы болса, қалғандары нұсқаушы болады. Чемпионат өткізгенде сол әр округтың нұсқаушысы нақты жарыс ұйымдастырумен айналысатын болады. Сосын сол жерде жауапкершілік болады. 18 жастан асқан жастармен жұмыс жасайтын болады.  Өйткені қазіргі таңда заң бойынша бұрын болғандай ешқандай мұғалімді иә басқа біреуді мәжбүрлей алмайсың. Сондықтан осындай клубтар ашқан өте қажет. Бұқаралық спорт дамыту орталықтар басқа өңірлерде бар болса, неге бізге де ашпасқа? Бізде облыс бойынша тек қана Байғанин ауданында бар.  
Ш.Саринов – Жақсы ұсыныс ретінде аудан әкімі Искаков М.Ж. хат жолдайық. 



ШЕШІМ ЕТТІ:

1. Барлық ДСШК сараптамасын жазып,хаттамаға кіргізіп жібереміз.
2. Мерзімі өтпеген ДШСК мәселесі бойынша облыстық спорт басқармасына сотқа беру!
3. Орталық стадионда мұз айдынын салынбау бойынша мәселені шешу 
4. № 4 мектептің жарықтандыру және жылыту мәселесін шешу



Кеңес төрағасы   	                                                  Ш. Саринов

Жиналыс хатшысы                                                  Э.Жаксыбекова

